
LÖGREGLUSTJÓRINN Á AUSTURLANDI  

Fundur Almannavarnarnefndar Austurlands

Dags og tími, 06.10.2022, fundur 9/2022, haldinn í húsakynnum Fjarðabyggðar á Reyðarfirði. 

Fundur hófst kl. 12 og stóð til kl. 13:30. 

Fulltrúar í almannavarnarnefnd eru:
Margrét María Sigurðardóttir, lögreglustjóri - formaður
Kristján Ólafur Guðnason, yfirlögregluþjónn - varaformaður
Jón Björn Hákonarson, bæjarstjóri Fjarðarbyggð
Björn Ingimarsson, sveitastjóri Múlaþings
Sara Elísabet Svansdóttir, sveitarstjóri Vopnafjarðarhrepps, 
Sigurjón Valmundsson, slökkviliðsstjóri slökkviliðs Fjarðabyggðar
Haraldur Geir Eðvaldsson, slökkviliðsstjóri Brunavarna Austurlands, 
Helgi Gíslason, Fljótsdalshrepp
Sveinn Halldór Oddsson Zoëga, Landsbjörg á Austurlandi.

Mættir: 
Margrét María Sigurðardóttir, lögreglustjóri
Kristján Ólafur Guðnason, yfirlögregluþjónn
Jón Björn Hákonarson, bæjarstjóri Fjarðarbyggð
Óðinn Gunnar Óðinsson, ritari sveitarstjóra Múlaþings (Varamaður)
Haraldur Geir Eðvaldsson, slökkviliðsstjóri Brunavarna Austurlands, 
Kjartan Benediktsson, Fljótsdalshrepp (Varamaður.) 

Komust ekki á fundinn/forföll; Björn Ingimarsson, Sara Elísabet Svansdóttir, Sigurjón Valmundsson, 
Sveinn Halldór Oddsson Zoéga og Helgi Gíslason.  

Gestir fundarins voru fulltrúi Landsnets, Guðmundur Ingi Ásmundsson forstjóri, netfang 
gudmunduri@landsnet.is  og frá Rarik voru Guðmundur Hólm Guðmundsson og Finnur Freyr 
Magnússon. 

JBH stýrði fundi. 
KÓG ritar fundargerð. 

Dagskrá fundar:
Gestir boðaðir á fund Almannavarnanefndar til að fara yfir ástæður rafmagnsleysis á Austurlandi 
dagana 25. og 26. september þegar óveður gekk yfir landið og Austurland varð þá sérstaklega illa úti:

Ástæða rafmagnsleysisins voru samverkandi þættir og þá fremur mannlegir en tæknilegir. Hinsvegar 
var fullyrt að hringtenging rafnetsins á Austurlandi, innan svæðis, sé að verða af svipuðum gæðum 
og í kringum höfuðborgarsvæðið. Hægt að keyra Austurland sem eyju þar sem áhrifa annarsstaðar 
frá gætir lítið eða ekki. Þá er Seyðisfjörður með öfluga virkjun og virkjun í smíðum á Vopnafirði. Líkur 
á truflunum á svæðinu fari því hratt minnkandi. 

Fulltrúarnir voru spurðir sérstaklega út í Vopnafjörð þar sem er öflugt varaafl til staðar en ónotað í 
óveðrinu þó rafmagnsleysi hafi staðið í þrjár til fjórar stundir. Sögðu talsverðan tíma taka að koma 
varaflinu af stað og í því fælist kostnaður. Mat þeirra, með það í huga að allar línur voru í lagi og 
rafmagnsleysi myndi því ekki standa lengi, að rétt væri að bíða þess að rafmagn kæmi á að nýju 
fremur en leggja í fyrirhöfn og kostnað við að starta varaafli til þess eins að koma því í gang á 
svipuðum tíma og rafmagn kæmi á kerfið að nýju. Mátu það svo eftir á að það mat þeirra hafi verið 
rétt.

Kallað var eftir því af almannavarnanefnd að neyðarnúmeri verði komið á af hálfu orkufyrirtækjanna 
sem nefndin gæti nýtt sér til að fá upplýsingar í rafmagnsleysi, orsökum þess og mögulegum tíma 
sem tæki að koma rafmagni á að nýju. Mikilvægt væri að fulltrúar í nefndinni gætu fengið slíkar 
upplýsingar hratt og örugglega til þess svo að miðla áfram til íbúa. Landsnet tók að sér að skoða 
þetta og óskaði eftir formlegu erindi frá nefndinni. (Þetta erindi sent Landsneti 07.10.22 kl. 12:07.)

Þess  var og óskað af hálfu Almannavarnanefndar að ef atvik yrðu sambærileg þeim sem upp hafa 
komið, að rafmagn fer af Austurlandi að hluta eða öllu leyti, að nefndin mætti þá boða sömu aðila til 
fundar að nýju með skömmum fyrirvara til að fá upplýst hverju sinni ástæður rafmagnsleysis og 
hvaða aðgerðir væru fyrirhugaðar til að fyrirbyggja slíkt að nýju. Þeir áfram um það, þökkuðu fyrir 
fundinn og samstarfið við Austurland sem að þeirra mati væri til fyrirmyndar og vildu þeir gjarnan 
leggja sitt af mörkum til að svo verði áfram. Þeim þakkað sömuleiðis. 

Fundi slitið um kl. 13:30. 

   


